Tohtri vai vereimejä
Seo lugu pidi kindlalõ juhtuma uma kümme aastat tagasi vai rohkõmbki. Viil tuul aol, ku Väimelä vanan mõisa päämajan oll´ peretohtri vastuvõtukotus. Emil käve koolin vähämbän klassin, a Hendrik es käü viil koolin. 

Millegi peräst oll´ Emilil vaja võtta verepruuvi. Ima pidi tohtri manu üten võtma väiku Hendriku kah. Kohe sa tuud väikut last ütsindä jätät. Nii võetigi Emililt verd, a Hendrik kai tuud asja ussõ vaihõlt päält. Kuna Emil peläs hirmsalõ vere võtmist, sõs oll´ tä hirmu peräst näost valgõ. Tuud pandsõ Hendrik ussõ vaihõlt kaien häste tähele.
Kodu tii pääl ütel äkki Hendrik ehmunult, et tohtritädi om kindla pääle vereimejä, noh vampiir. Emil ja imä olli väega imestünü, et mille nii. Hendrik sõs kõnõl, et tohtritädil olli sinitse käe ja tä imesi niipallo verd, et Emil oll´ näost peris valgõ. Tuu jutu pääle nakas imä peris naarma. Imä selet väikulõ Hendrikukõsõlõ, et tohtritädil olliva sinitse kinda käen. A Emil oll´ valgõ tuu peräst, et peläs himsalõ.

Näet, kuis üts asi või väiku latsõ arvamist perrä olla´.

